
ᐊᐧᐊᐧᓂᒧᐁᐧᐃᐧᐣ,	  ᒥᓇ ᑭᒧᑕᒥᐁᐧᐃᐧᐣ	  	  

• ᑲᐧᔭᐠ ᑲᑫᐧ ᓂᓯᑕᐁᐧᐣᑕᓂᐣ ᑫᑯᓇᐣ. 
ᐊᐧᐊᐧᓂᒧᐁᐧᐃᐧᐣ ᑲᐃᒋᑲᑌᐠ ᒥᐦᐃᐁᐧ ᒪᐊᐧᐨ 
ᐁᓂᑲᓂᓭᐠ ᑭᒋᔭᐦᐊᐠ ᑲᐃᔑ ᑭᒧᒋᑐᑕᐃᐧᐣᑕᐧ.	  

• ᑲᓄᑫᐣ, ᑭᐡᐱᐣ ᒪᐊᐧᐨ ᒪᒥᓄᑕᑲᐧᐠ ᑫᑯᐣ ᐁᐃᑯᔭᐣ,	  
ᑌᐯᐧ ᔕ ᑫᒋᐣ ᐃᐁᐧ. ᐃᑫᐧᓂᐊᐧᐠ 
ᑲᑭᒧᑕᒪᐊᐧᐊᐧᐨ ᒥᓇ ᑲᐊᐧᐊᐧᓂᒪᐊᐧᐨ ᑭᒋᔭᐦᐊᐣ 
ᐱᑯ ᐅᓴᑦ ᐅᓄᒋᑲᐊᐧᐊᐧᐣ.	  

1. ᐁᐯᔑᑯᑕᓂᐨ ᑲᔦ ᒥᐢᑕᐦᐃ ᓇᐊᐧᐨ ᐁᐊᒋᑫᐊᐧᐨ 
ᔓᓂᔭᐃᐧᑲᒥᐠ ᒥᓇ ᐁᑲᐧᔭᐣᒋᔭᐊᐧᐨ ᔓᓂᔭᓇᐣ 
ᑕᐠᐢ ᑲᐃᐡᑲᐧ ᐅᑕᐱᓂᑲᑌᐠ. 	  

2. ᒥᐃᐧᓂᑯ ᐁᐃᓯᓭᐠ ᐁᐊᐯᓂᒧᐣᑕᐊᐧᔦᐠ ᒥᓇ 
ᐁᑌᐯᐧᑕᐊᐧᔦᐠ ᐊᐃᐧᔭᐠ.	  

3. ᒥᔑᐣ ᑭᒋᔭᐦᐊᐠ ᓇᓀᐯᐁᐧᐣᑕᒧᐠ ᑲᐊᐧᓂᒥᐣᑕᐧ 
ᒥᓇ ᑲᑭᒧᑕᒥᐣᑕᐧ ᐅᔓᓂᔭᒧᐊᐧ ᐁᑲᐧ ᑕᐡ ᑲᐃᐧᐣ 
ᐊᐃᐧᔭᐣ ᒋᐃᐧᐣᑕᒪᐊᐧᐊᐧᐨ.	  

4. ᐅᑫᐧᓂᐊᐧᐠ ᑲᑭᒧᑎᐊᐧᐨ ᐅᑭᑫᐣᑕᓇᐊᐧ ᐁᑲᐧ ᑕᐡ 
ᑯᑕᑭᔭᐣ ᐅᑲᑐᑕᐊᐧᐊᐧᐣ.	  	  	  

 
ᑲᐃᔑ ᒪ̇ᒪᔭᑭᓇᑲᐧᑭᐣ ᐊᐧᐊᐧᓂᒧᐁᐧᐃᐧᐣ	  
ᒪᒋᑭᑐᐃᐧᓂᐣᐠ ᑲᐅᐣᒋ ᐊᑕᐊᐧᑫᐊᐧᐨ ᑫᑯᓇᐣ 

ᒪᒋᑭᑐᐃᐧᓂᐠ ᐅᑐᒋᔭᐸᒋᑐᓇᐊᐧ ᑲᐃᐧᐣᑕᒧᐊᐧᐨ ᑫᑯᓇᐣ 
ᑲᐊᑕᐊᐧᑫᐊᐧᐨ ᓇᐣᑕ ᑲᓇᓇᑕᐃᐧ ᑭᑫᐣᑕᒧᐊᐧᐨ ᐊᓄᑭᐃᐧ 
ᐱᒧᒋᑫᐃᐧᓇᐣ ᓇᐣᑕ ᑲᓇᓇᑕᐃᐧ ᐸᑭᑎᓂᑫᑲᑕᒧᐊᐧᐨ 
ᐃᐧᒋᐦᐃᐁᐧᐃᐧᓇᐣ. ᐸᑭᑎᓂᑲᑌ ᐅᐁᐧ ᒋᐃᔑᒋᑲᓄᐊᐧᐠ ᐁᑲᐧ 
ᔕᑯᐨ ᐊᔭᐊᐧᐠ ᐅᐁᐧᓂ ᐁᐃᓇᐸᒋᑐᑲᓱᐊᐧᐨ ᑲᐅᐣᒋ 
ᐊᐧᓂᒥᐁᐧᐊᐧᐨ ᐁᐅᒋ ᑲᑫᐧ ᑭᒧᑕᒥᑲᐧ ᑭᔓᓂᔭᒪᐣ. ᑲᐃᐧᐣ ᑐᑕᐣ 
ᒋᒥᓇᑕᐧ ᑎᐱᓇᐁᐧ ᑭᑎᐸᒋᒥᑯᐃᐧᐣ. ᑭᐡᐱᐣ ᐁᑲ ᓇᑕᐁᐧᐣᑕᒪᐣ 
ᐅᒪ ᒋᐱᐅᒋ ᑲᑲᓄᓂᑯᔭᐣ, ᐱᐣᑎᑫᐱᐦᐅᑎᓱᐣ ᑲᐃᔑᐃᐧᐣᒋᑲᑌᐠ 
ᐁᑲ ᒋᐱᑲᑲᓄᓂᑯᔭᐣ ᐁᐃᓇᑭᑕᓱᓀᔭᐠ. 	  

ᑲᑭᒋᐦᐊᐃᐧᐊᐧᐨ ᐅᐊᐧᓂᒥᑯᐃᐧᓂᐊᐧ ᒥᔑᐣ ᐅᐁᐧ ᐃᓯᓭᐊᐧᐠ. 
ᐊᐃᐧᔭ ᐁᐱᑲᓄᓂᐠ ᐁᐃᑭᑐᐨ ᓂᐣ ᔕ ᑯᓯᐢ ᓇᐣᑕ ᓂᐣ ᑯᓯᐢ 
ᐅᑕᔭᒥᑕᒪᑫᒪᐣ. ᑲᐱᓇᑐᑕᒪᐠ ᔓᓂᔭᐣ ᐊᐧᐁᐧ ᑯᓯᐢ ᓇᐣᑕ 
ᐁᐃᔑᐁᐧᐱᓯᐨ. ᑲᐃᐧᐣ ᑐᑕᐣ ᒋᐃᔑᒪᒋᓂᔕᐊᐧᐨ ᑭᔓᓂᔭᑦ 
ᐱᓇᒪ ᓂᑲᐣ ᑲᑫᐧᒋᒥᐠ ᑭᐊᐧᑯᒪᑲᓇᐠ ᑭᐡᐱᐣ ᑌᐯᐧ ᐃᑯᐊᐧᓀᐣ. 

ᑫᒋᐊᐧᐠ ᑲᓇᓯᑲᐊᐧᑲᓄᐨ ᐊᐃᐧᔭ ᑫᑯᓇᐣ 
ᑲᓇᓇᐣᑕᐃᐧ ᐊᑕᐊᐧᑫᐊᐧᐨ  

ᐊᐃᐧᔭ ᑲᐱᓇᓯᑲᐃᐧᐠ ᐃᒪ ᑭᑲᐯᔑᐃᐧᓂᐠ ᐁᑲᐧ ᑕᐡ 
ᑲᑲᑫᐧᒋᒥᐠ ᑭᐡᐱᐣ ᓇᑕᐁᐧᐣᑕᒧᐊᐧᓀᐣ ᒋᐊᐧᐁᐧᔑᒋᑲᑌᐠ 
ᑭᐊᐧᑲᐦᐃᑲᐣ ᒋᑲᑫᐧ ᓴᑯᓱᒥᐠ ᒥᓇ ᑫᑯᐣ ᐁᐃᐧ ᐊᑕᐊᐧᑫᐨ. 

ᑲᑫᐧ ᑲᐡᑭᑐᐣ ᐁᑲ ᒋᓴᑯᓱᒥᐠ ᒥᓇ ᐁᑲ ᐃᐧᑲ ᐊᐃᐧᔭ 
ᒋᐱᐣᑎᑲᓇᐨ ᑭᑲᐯᔑᐃᐧᓂᐠ ᐁᑲ ᑲᑭᑫᓂᒪᐨ.	  
ᑭᐡᐱᐣ ᐃᓂᐠ ᐯᔑᑲᐧ ᐁᑕ ᐅᐁᐧ ᒋᑲᑫᐧᒋᒥᑯᔭᐣ, ᑲᐃᐧᐣ 
ᐸᑭᑎᐣ ᒋᓴᑯᓱᒥᐠ. 

ᑲᐃᐧᐣ ᒪᓯᓇᐦᐅᑎᓯᐣ ᑫᑯᐣ ᐸᓂᒪ ᑭ ᑲᑫᐧᒋᒪᐨ ᐊᐃᐧᔭ ᑲᓂᐦᑕ 
ᐊᐯᓂᒧᐣᑕᐊᐧᐨ. 

ᑲᐃᐧᐣ ᐃᐧᑲ ᔓᓂᔭ ᐸᑭᑎᐣ ᐁᑲ ᒪᔑ ᒪᒋᒋᑲᑌᐠ ᐃᐁᐧ 
ᐊᓄᑭᐃᐧᐣ ᐸᓂᒪ ᐱᑯ ᑭᑭᔑᒋᑲᑌᐠ ᒋᑎᐸᐦᐊᒪᐣ ᒥᓇ 
ᓇᓇᐣᑕᐃᐧᑭᑫᐣᑕᐣ ᐸᑲᐣ ᑲᑦᐸᓂ ᐊᓂᐣ ᐃᐧᓇᐊᐧ 
ᐁᐃᓇᐣᑭᒋᑫᐊᐧᑫᐧᐣ. ᐁᑲ ᐃᐧᓂᑯ ᐁᑕ ᐯᔑᑲᐧᔦᐠ ᒋᔑ 
ᐸᑭᑎᓇᐨ ᑭᔓᓂᔭᑦ ᐊᐁᐧ ᑲᐃᐧ ᐊᓄᑲᑕᐣᐠ ᐃᐁᐧ ᑲᐃᐧ 
ᑎᐸᐦᐊᒪᐣ ᑫᑯᐣ. 

ᑭᐡᐱᐣ ᐁᑭᑲᓄᓇᐨ ᐊᐁᐧ ᐊᐃᐧᔭ ᒋᓂ̇ᑲᑌᐡᑲᐨ ᐁᑲᐧ ᑕᐡ ᐁᑲ 
ᐃᐧᒪᒐ̇ᐨ, ᑭᐸᐦᐊᐣ ᑭᑎᐡᑲᐧᐣᑌᑦ ᒥᓇ ᑲᓄᐡ ᔑᒪᑲᓂᐡ. 

ᑲᐅᐣᒋ ᐊᐧᐊᐧᓂᒧᐊᐧᓂᐊᐧᐠ ᐃᒪ ᒪᒪᐣᑕᐊᐧᐱᑯᐠ 
ᒥᓇ ᑲᒪᓯᓇᐦᐊᒪᑎᓇᓂᐊᐧᐠ	  

ᑭᐡᐱᐣ ᑕᐡ ᐃᐧᐣ ᑫᑯᐣ ᑭᑭ̇ᐸᑭᓇᑫ ᐃᔑᐱᐦᐊᒪᑯᔭᐣ ᐁᑲᐧ ᑕᐡ 
ᔓᓂᔭᐣ ᓇᐣᑕ ᑲᔦ ᒪᓯᓇᐦᐃᑫᐃᐧᐯᐸᐣ ᓇᐣᑕᐁᐧᐣᑕᒪᑯᔭᐣ, 
ᑲᐃᐧᐣ ᐅᐁᐧ ᑌᐯᐧᐃᐧᓂᐊᐧᓯᓄᐣ. ᐃᑫᐧᓂᐊᐧᐠ ᑲᐸᑭᓇᑫᐊᐧᐨ 
ᑫᑯᓇᐣ ᑲᐃᐧᐣ ᑫᑯᐣ ᑎᐸᐦᐃᑫᓯᐊᐧᐠ ᑫᑯᓇᐣ ᑲᐸᑭᓇᑫᐊᐧᐨ.	  

ᐁᑲ ᑲᓇᐣᑕᐁᐧᐣᑕᑲᐧᑭᐣ ᒪᒪᐣᑕᐊᐧᐱᑯᐠ ᑲᐅᐣᒋ 
ᒪᓯᓇᐦᐊᒪᑎᓇᓄᐊᐧᐠ ᐁᑲ ᒋᐸᑭᓇᒪᐣ ᐃᐁᐧ ᑲᒪᓯᓇᐦᐊᒪᑯᔭᐣ. 
ᔓᓂᔭᐃᐧᑲᒥᐠ, ᐁᐣᔓᕑᐊᐣᐢ ᑲᐊᑕᐊᐧᑕᒧᐊᐧᐨ ᑲᐃᐧᐣ ᑫᑯᐣ 
ᑲᑲᑫᐧᒋᒥᑯᓯᐠ ᐃᒪ ᒪᒋᑭᑐᐃᐧᓂᐣᐠ ᓇᐣᑕ ᒪᒪᐣᑕᐊᐧᐱᑯᐠ 
ᑲᐅᐣᒋ ᒪᓯᓇᐦᐊᒪᑎᓇᓂᐊᐧᐠ. ᑭᐡᐱᐣ ᑕᐡ ᐁᑲ ᑲᐧᔭᑫᐧᐣᑕᒪᐣ, 
ᔐᒪᐠ ᐃᔑᑭᑐᐣ ᔓᓂᔭᐃᐧᑲᒥᐠ ᑲᐃᔑ ᐊᒋᑫᔭᐣ.	  

ᑲᐃᐧᐣ ᑫᑯᐣ ᐃᐧᐣᑕᐣ ᑭᐡᐱᐣ ᐊᐃᐧᔭ ᐱᑲᓄᓂᐠ ᒪᒋᑭᑐᐃᐧᓂᐠ 
ᑫᑯᐣ ᑲᑫᐧᒋᒥᐠ!	  

	  	  ᓇᓂᐦᒋᐣ	  	  -‐	   ᑲᑫᐧᑌᐣ ᑫᑯᓇᐣ	  

ᑲᐧᔭᐠ ᐊᐣᑐᑕᐣ	  

ᑭᑭᓄᐦᐊᒪᑎᓯᐣ	  

	  ᑲᐃᐧᐣ ᐸᑭᑎᓂᑎᓯᐣ ᒋᓴᑯᓯᒥᑯᔭᐣ	  

ᐧᐃᐣᑕᒪᐤ ᔑᒪᑲᓂᐡ	  

ᐁᑲ ᑲᒧᔐᓇᑲᐧᐠ ᒪᒪ̇ᓂᐃᐧᐣ 
 

ᑭᒋᔭᐦᐊ 
ᑲᒪᒪ̇ᓂᑲᐣᑕᐃᐧᐣᐨ 

 

ᑲᑭᐸᑭᑎᓇᒧᐊᐧᐨ 
ᐃᐧᐣᑕᒪᑫᐧᐃᐣ 
ᑕᐣᑐᕑ ᐯ 
ᔑᒪᑲᓂᔕᐠ 

 

 

 

 

 

 

 

 

 

 

Ojicree Version 



ᑭᒋᔭᐦᐊᐠ ᑲᒪᒪ̇̇ᓂᑲᐣᑕᐃᐧᐣᑕᐧ 

ᐃᐁᐧ ᐯᔑᐠ ᒪᐊᐧᐨ ᑲᐃᐢᐱᓭᐠ ᑲᐃᔑ ᒪᒪᓂᑲᐣᑕᐃᐧᐣᑕᐧ 
ᑭᒋᔭᐦᐊᐠ ᑲᒧᑎᓂᐣᑕᐧ ᒥᓇ ᐅᔓᓂᔭᒥᐊᐧ ᑲᑭᒧᑕᒪᐃᐧᐣᑕᐧ. 

ᐅᐁᐧ ᐃᐧᐣᑕᒪᑫᐃᐧᐣ ᐃᔑᒋᑲᑌ ᒋᑭ ᐅᐣᒋ ᑭᑫᐣᑕᒪᐸᐣ 
ᐊᓂᐣ ᑫᐃᔑ ᓂᓂᒋᔭᐸᐣ ᒥᓇ ᒋᑭ ᐅᐣᒋ ᐃᐧᒋᐦᐊᑕᐧ 
ᑭᓴᑭᐦᐊᑲᓇᐠ. 

ᑫᑯᓀᓂᐦᐃ ᑭᒋᔭᐦᐊᐠ ᑲᒪᒪ̇ᓂᑲᐣᑕᐃᐧᐣᑕᐧ ᑲᐃᒋᑲᑌᐠ?  

ᐃᐁᐧ ᑲᐃᒋᑲᑌᐠ ᐊᐃᐧᔭ ᑲᑭᒋᔭᐦᐊᐊᐧᑎᓯᐨ ᑲᒧᑎᓇᑲᓄᐨ 
ᓇᐣᑕ ᑲᒪᒪ̇ᓀᓂᒪᑲᓄᐨ. ᐱᑯ ᑫᑯᐣ ᑲᐃᒋᑲᑌᐠ, ᓇᐣᑕ ᑐᑲᐣ 
ᐁᑲ ᑲᐸ̇ᐱᐢᑫᓂᒪᑲᓄᐨ ᑭᒋᔭᐦᐊ ᐊᐁᐧ ᑕᐡ ᑲᑐᑕᐣᐠ 
ᑲᑭᑫᓂᒪᐨ ᑭᒋᔭᐦᐊ ᑫᑭ ᐊᐯᓂᒧᐣᑕᐊᐧᐸᐣ. ᑭᔭᑦ ᐱᑯ 
ᐃᓇᐁᐧᒪᑲᐣ, ᐅᑐᑌᒥᒪ, ᐊᐃᐧᔭ ᑲᐊᐯᓂᒧᐣᑕᐊᐧᑲᓄᐨ 
ᑲᐅᐣᒋ ᐊᐧᐃᐧᒋᐦᐃᑯᐨ, ᑭᒋᔭᐦᐊᐃᐧᑲᒥᑯᐃᐧ ᐊᓄᑭᓇᑲᓇᐠ. 
ᑭᒋᔭᐦᐊᐠ ᑲᑕᔑ ᑲᓇᐁᐧᐣᑕᑯᓯᐊᐧᐨ, ᑭᓇᐧᑲᐡ ᑲᑕᔑ 
ᑲᓇᐁᐧᐣᑕᑯᓯᐊᐧᐨ ᑭᒋᔭᐦᐊᐠ ᑲᐊᑯᓯᐊᐧᐨ ᒪᐡᑭᑭᐃᐧ 
ᐃᐧᒋᐦᐃᐁᐧᐃᑲᒥᑯᐣᐠ, ᑯᑕᑭᔭᐣ ᑫᑯᓇᐣ. 

ᐊᐃᐧᔭ ᑲᒪᒪ̇ᓀᓂᒪᐨ ᑭᒋᔭᐦᐊᐣ ᐃᐧᐣ ᐅᑲᐡᑭᑐᐣ 
ᐁᑎᐯᓂᒪᐨ ᐊᓂᐣ ᑲᐃᐧᑐᑕᒪᐊᐧᐨ ᐃᑫᐧᓂᐊᐧᐣ ᑭᒋᔭᐦᐊᐣ. 
ᐃᑫᐧᓂᐊᐧᐠ ᑕᐡ ᑭᒋᔭᐦᐊᐠ ᑲᒪᒪ̇ᓂᑲᐣᑕᐃᐧᐣᑕᐧ ᑎᐱᓇᐁᐧ 
ᐅᑭᑫᓂᒪᐊᐧᐣ ᐃᑫᐧᓂᐊᐧᐣ ᑲᑐᑕᑯᐊᐧᐨ ᐁᑲᐧ ᑕᐡ 
ᒪᒪᒉᓂᒧᐊᐧᐠ ᒋᐃᐧᐣᑕᒧᐊᐧᐨ ᐅᐁᐧ ᑲᑐᑕᐃᐧᐣᑕᐧ, ᓇᐣᑕ ᑲᔦ 
ᐁᑯᑕᒋᐊᐧᐨ ᒋᑲᓄᓇᐊᐧᐨ ᔑᒪᑲᓂᔕᐣ. ᑕᐱᓇᑲ 
ᐅᑕᐯᐣᒧᐣᑕᐊᐧᐊᐧᐣ ᐃᑫᐧᓂᐊᐧᐣ ᑲᐊᐧᓂᑐᑕᑯᐊᐧᐨ 
ᒋᐊᔕᒥᑯᐊᐧᐨ, ᒋᑲᐯᔑᐦᐃᑯᐊᐧᐨ, ᒋᐸᒥᐦᐃᑯᐊᐧᐨ, ᒋᐅᐣᒋ 
ᑲᓇᐁᐧᓂᒥᑯᐊᐧᐨ ᒥᓇ ᒋᐸᐸᒥᐃᐧᓂᑯᐊᐧᐨ. 

ᒥᔑᐣ ᑲᑕᓭᐧᑭᓇᑲᐧᑭᐣ ᐊᐧᓂᑐᑕᑫᐃᐧᓇᐣ 
ᓇᐣᑕ ᐁᑲ ᑲᐸᐱᐢᑫᒥᓂᐣᑕᐧ ᑭᒋᔭᐦᐊᐠ 

ᒪᒪ̇ᓂᐃᐧᐣ ᐃᓇᐣᑭᒋᑲᑌ. ᑲᓄᐡ 
ᔑᒪᑲᓂᐡ ᑭᐡᐱᐣ ᑭᐣ ᓇᐣᑕ ᐊᐃᐧᔭ 
ᑭᑫᓂᒪᐨ ᐁᑭ ᒪᒋᑐᑕᐊᐧᑲᓄᐨ.	  

ᑲᑕᓴᐧᔦᑭᓇᑲᐧᑭᐣ ᑭᒋᔭᐦᐊᐠ 
ᑲᐊᐧᓂᑐᑕᐃᐧᐣᑕᐧ	  	  

ᑲᒧᑎᓇᑲᓄᐨ ᐊᐃᐧᔭ ᑲᒪᒪ̇ᓀᓂᒪᑲᓄᐨ 
	  
o ᑲᐸᑭᑌᐦᐊᐧᑲᓄᐨ, ᑲᑭᐦᒋ ᑯᐡᑯᓇᑲᓄᐨ, ᑲᑭᐦᒋ 

ᒋᑎᓇ̇ᑲᓄᐨ, ᓇᐣᑕ ᑲᑭᒋ ᑲᑲᒋᐁᐧᐱᓇᑲᓄ	  
o ᑲᐱᔑᔑᑲᐧᒋᑐᑕᐊᐧᑲᓄᐨ ᒥᓇ ᐱᑯ ᑯᑕᑭᔭᐣ ᑫᑯᓇᐣ 

ᐁᑲ ᑲᓇᐣᑕᐁᐧᐣᑕᑲᐧᑭᐣ ᐊᐃᐧᔭ ᒋᑐᑕᐊᐧᑲᓄᐨ	  
o ᑲᑭᐸᑲᐧᐦᐊᐧᑲᓄᐨ ᓂᐯᐃᐧᑲᒥᑯᐣᐠ, ᑲᑭᒋᐊᐧᐱᓇᑲᓄᐨ 

ᓂᐯᐃᐧᓂᐠ ᓇᐣᑕ ᐃᒪ ᑌᓴᐱᐃᐧᓂᐠ	  
	  

ᒪᒥᑎᓀᐣᒋᑲᓂᐠ ᑲᐃᔑ ᒪᒪ̇ᓀᓂᒪᑲᓄᐨ ᑭᒋᔭᐦᐊ	  
	  

o ᑲᑭᒋ ᓇᓀᐯᐃᐧᐦᐊᑲᓄᐨ ᒥᓇ ᑲᑭᒋ ᓴᓭᑭᒪᑲᓄᐨ 
ᐊᐃᐧᔭ ᑲᑭᒋᔭᐦᐊᐊᐧᑎᓯᐨ	  

o ᐁᑲ ᑲᐸᑭᑎᓇᑲᓄᐨ ᑫᑯᓇᐣ ᒋᐅᓀᐣᑕᑭᐣ	  
o ᐁᑲ ᑲᐸᐱᐢᑫᓂᒪᑲᓄᐨ ᓇᐣᑕ ᑲᔦ ᑐᑲᐣ 

ᐊᐊᐧᔑᔑᐣᐠ ᐁᑐᑕᐊᐧᑲᓄᐨ	  
o ᐁᑭᒋ ᓇᓇᐣᑐᑯᒪᑲᓄᐨ ᓇᐣᑕ ᑲᔦ ᐁᒧᐦᒋ 

ᐃᓇᒪᐧᐦᐊᐧᑲᓄᐨ ᒥᓇ ᑲᔦ ᐁᑭᐦᒋ ᑎᐯᓂᒪᑲᓄᐨ 
ᐊᐃᐧᔭ ᑲᑭᒋᔭᐦᐊᐊᐧᑎᓯᐨ	  

	  
ᐁᑲ ᑲᐸ̇ᐱᐢᑫᓂᒪᑲᓄᐨ 
	  
o ᑲᐃᔑᓇᑲᓇᑲᓄᐨ ᐊᐃᐧᔭ ᑲᑭᒋᔭᐦᐊᐊᐧᑎᓯᐨ	  
o ᐁᑲ ᑲᐊᔕᒪᑲᓄᐨ ᒥᓇ/ᓇᐣᑕ ᐁᑲ ᑲᐃᔑᐃᐧᓇᑲᓄᐨ 

ᒪᐡᑭᑭᐃᐧᑲᒥᑯᐠ ᒣᑲᐧᐨ ᑲᐊᑯᓯᐨ	  
o ᐁᐅᓴᒥ ᒪᐡᑭᑭᐁᐧᐦᐊᑲᓄᐨ ᓇᐣᑕ ᐁᑲ ᐁᒥᓇᑲᓂᐨ 

ᐅᒪᐢᑭᑭᑦ ᐊᐃᐧᔭ	  
o ᑲᓇᑲᓇ̇ᑲᓄᐊᐧᐨ ᑲᐃᔑ ᓂᓂᐦᑌᐣᑕᑲᐧᓂᐣᐠ ᓇᐣᑕ ᑲᔦ 

ᓂ̇ᑲᑌ ᑲᐃᔑ ᓇᑲᓇ̇ᑲᓄᐊᐧᐨ	  	  
	  

	  
ᑲᑭᒋᓀᐣᑕᑲᐧᑭᐣ ᐊᑭᑕᓱᓇᐣ:	  

	  
ᑕᐣᑐᕑ ᐯ ᔑᒪᑲᓂᐡ       	  	  	  	  	  	  	  	  	  	  	  	  	  	  	  	  	  	  	  	  	  	  	  684-‐1200	  
ᑭᒋᔭᐦᐊᐠ ᑲᐊᐧᓂᑐᑕᐃᐧᐣᑕ ᑲᐊᓄᑲᓇᐊᐧᐨ  684-‐1039	  
ᐅᐣᑌᕑᐃᔪ ᑲᐅᐣᒋ ᐃᐧᒋᐦᐊᑲᓄᐊᐧᐨ ᑭᒋᔭᐦᐊᐠ 
ᑲᒪᒪ̇ᓀᓂᒥᐣᑕᐧ                	  	  	  	  211	  

ᑲᑕᓴᐧᔦᑭᓇᑲᐧᑭᐣ ᑭᒋᔭᐦᐊᐠ 
ᑲᐊᐧᓂᑐᑕᐃᐧᐣᑕᐧ	  

ᔓᓂᔭᓂᐣᐠ 
 

o ᐊᐧᐊᐧᓂᒧᐁᐧᐃᐧᐣ,	  ᑲᑭᒧᒋ ᒪᓯᓇᐦᐅᑎᓯᓇᓂᐊᐧᐠ 
ᒉᑯᐯᐸᓂᐣᐠ, ᑭᒧᑐᐃᐧᐣ ᓇᐣᑕ ᐁᑲ ᑲᐧᔭᐠ 
ᑲᐃᓇᐸᒋᒋᑲᑌᓂᐠ ᐊᐃᐧᔭ ᐅᔓᓂᔭᐃᐧ 
ᐊᒋᑫᐃᐧᐣ	  

o ᑲᐧᐊᓇᐸᒋᒋᑲᑌᐠ ᐊᐃᐧᔭ ᑲᑲᓇᐁᐧᐣᒋᑫᑕᒧᐊᐧᐨ 
ᐅᔓᓂᔭᒪᐣ ᓇᐣᑕ ᑲᓴᑯᓯᒪᑲᓄᐨ ᐊᐃᐧᔭ 
ᒋᒪᓯᓇᐦᐅᑎᓯᐨ ᐯᐸᓂᐣᐠ	  

o ᑲᑭᒧᑕᒪᐊᐧᑲᓄᐨ ᑲᑭᒋᔭᐦᐊᐊᐧᑎᓯᐨ 
ᐅᔓᓂᔭᒪᐣ, ᐅᒪᐡᑭᑭᒪᐣ, ᐅᑭᒋᔭᐦᐊᐃᐧ 
ᐯᐸᓂᒧᐊᐧ ᒥᓇ ᐱᑯ ᑫᑯᓇᐣ ᑲᑎᐯᐣᑕᒧᐊᐧᐨ	  

o ᑲᑭᒋ ᑎᐸᐦᐃᑫᐦᐊᑲᓄᐊᐧᐨ ᑫᑯᓇᐣ ᒥᓇ ᑲᑲᑫᐧ 
ᓴᑯᓯᒪᑲᓄᐊᐧᐨ ᑫᑯᓇᐣ ᒋᐊᑕᐁᐧᐊᐧᐨ	  

	  

	  
ᐊᔭᒪᑲᐣ ᐃᐧᒋᐦᐃᐁᐧᐃᐧᐣ. 

	  
ᐃᐁᐧ ᑕᓴᐧᔦᐠ ᑲᐃᔑ ᐊᐧᓂᑐᑕᐊᐧᑲᓄᐊᐧᐨ 
ᑭᒋᔭᐦᐊᐠ ᒥᔑᓇᐧᔦᑭᓇᑲᐧᓄᐣ ᐁᑲᐧ ᑕᐡ ᑲᑭ 

ᐃᐧᒋᐦᐃᑯᐠ ᔑᒪᑲᓂᔕᐠ ᐊᓂᐣ ᑫᑭᔑ 
ᐃᐧᒋᐦᐃᑎᓯᔭᐸᐣ ᐅᐁᐧ ᑲᐃᓯᓭᔭᐣ. 

ᒪᐊᐧᐨ ᑭᒋᓀᐣᑕᑲᐧᐣ ᐧᐃᐸᐨ ᑲᐃᐧᐣᒋᑲᑌᐠ 
ᑫᑯᐣ ᑲᐃᔑ ᐊᐧᓂᑐᑕᑯᔭᐣ ᒥᓇ ᑲᑭᑫᓂᒪᑕᐧ 

ᐁᐊᐧᓂᑐᑕᐊᐧᑲᓄᐊᐧᐨ.  


